
長江萬里圖

作者：丁鶴年　元末明初

本作品收錄於《列朝詩集/甲前06》

〈（將歸武昌，自賦二首。）〉

其一

長江千萬里，何處是儂鄉？

忽見晴川樹，依稀認漢陽。

其二

長嘯還江國，遲回別海鄉。

春潮如有意，相送過潯陽。

其三

右逾越巂左蓬壺，萬里提封入壯圖。

斷石雲屯山擁蜀，驚濤雪立海吞吳。

蟠桃有實來青鳥，若木無枝駐赤烏。

X-GORB Books | zh.wikisource.org | CC BY-SA 4.0 1 / 2



長江萬里圖

秦漢經營人盡去，獨留形勝在寰區。

此作品在全世界都属于公有领域，因为作者逝世已经超过100年，且作品于1931年1月1日

之前出版。

